
ქალბატონო ეკატერინე,
[bookmark: _GoBack]მოგეხსენებათ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო და გერმანიის საერთაშორისო თანამშრომლობის საზოგადოება (GIZ) 2016 წელს გაფორმებული მემორანდუმის ფარგლებში აქტიურად თანამშრომლობენ შრომისა და დასაქმების (მათ შორის შრომითი მიგრაციის) სფეროში. 2018 წელს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ გერმანიის საერთაშორისო თანამშრომლობის საზოგადოებას (GIZ) მიმართა თხოვნით შრომისა და დასაქმების სფეროში შესაბამისი სისტემების შექმნასა და განვითარებაში საერთაშორისო ექსპერტის დახმარების მიზნით. აღნიშნულის საფუძველზე სამინისტროსა და GIZ-ს შორის გაფორმდა შეთანხმება, სადაც გაიწერა მოსაძიებელი საერთაშორისო ექსპერტის ძირითადი ფუნქცია მოვალეობები და პროფესიული მახასიათებლები. ასევე, მხარეები შეთანხმდნენ, რომ სამინისტრო აღნიშნულ ექსპერტთან გააფორმებს სტანდარტულ შრომით ხელშეკრულებას და დაუწესებს 600 ლარიან ანაზღაურებას. ხოლო GIZ თავის მხრივ დაფარავს ექსპერტის დარჩენილ სახელფასო ხარჯებს.
ზემოაღნიშნული შეთანხმების ფარგლებში მოხდა შესასრულებელი სამუშაოს შესაფერისი გერმანელი ექსპერტის მოძიება, რომელთანაც სამინისტრომ მიმდინარე წლის 20 იანვარს უნდა გააფორმოს შრომითი ხელშეკრულება, რის შემდეგაც იგი შეუდგება მუშაობას. შეთანხმების ფარგლებში მოწვეული ექსპერტი იმუშავებს შრომისა და დასაქმების პოლიტიკისა და კოლექტიური შრომითი დავების სამმართველოში და იგი სამინისტროსა და სსიპ „დასაქმების ხელშეწყობის სახელმწიფო სააგენტოს“ გაუწევს ექსპერტულ დახმარებას შემდეგი მიმართულებებით:
ა) აქტიური შრომის ბაზრის პოლიტიკის სისტემის ჩამოყალიბებაში დახმარება;
ბ) დასაქმების საშუამავლო სერვისებისა და მეთოდოლოგიის შექმნა/განვითარებაში;
გ) შრომითი მიგრაციის (მათ შორის ცირკულარული მიგრაციის) სისტემის შექმნა/განვითარებაში.
ყოველივე ზემოაღნიშნულის გათვალისწინებით, გთხოვთ დაავალოთ შესაბამის დეპარტამენტს შესაბამისი შრომითი ხელშეკრულების მომზადება და გერმანელ ექსპერტთან გაფორმების უზრუნველყოფა.
დანართის სახით გიგზავნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და გერმანიის საერთაშორისო თანამშრომლობის საზოგადოებას (GIZ)  შორის გაფორმებულ მემორანდუმს და საერთაშორისო ექსპერტის აყვანის თაობაზე გაფორმებულ შეთანხმებას.
დანართი: 2 დოკუმენტი.

